ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	26.07.2024թ․

	
	N 01/34-3/15523-2024

	[bookmark: _GoBack]1. Նախագծով առաջարկվում է ՀՀ ԿԳՄՍ նախարարության և Գեղարքունիքի մարզպետի աշխատակազմի ենթակայությամբ գործող թվով 5 հանրակրթական դպրոցներին, վերջիններիս խնայողությունների հաշվին, հատկացնել կապիտալ դրամաշնորհներ 48.6 մլն դրամի չափով, որից 46.9 մլն դրամն ուղղել Գեղարքունիքի մարզի 4 դպրոցների մարզադահլիճների նորոգմանը, իսկ 1.7 մլն դրամի շրջանակներում «Արմավիրի Տիգրան Մեծի անվան ռազմամարզական հատուկ վարժարան» ՊՈԱԿ-ի համար ձեռք բերել սառնարան-պահարան, 2-ական ջեռուցման կաթսա և ավտոմատ լվացքի մեքենա: 
Կարծում ենք, որ Նախագծով բավարար հիմնավորված չէ վերոհիշյալ ծախսերի հրատապությունը և առաջնահերթությունը, ավելին, այդ ծախսերը Նախարարության կողմից չեն ներկայացվել 2024թ. բյուջետային հայտով և չեն քննարկվել բյուջետային գործընթացի շրջանակներում։ Հետևաբար, դրանք չեն ներառվել նաև 2024թ. պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6): Հաշվի առնելով ներկա փուլում առկա մակրոտնտեսական ռիսկերն ու անորոշությունները, ինչպես նաև ներկայիս մարտահրավերներն ու այլ առավել կարևորություն ունեցող ծրագրերի գծով լրացուցիչ ֆինանսավորման կարիքները, առաջարկում ենք խնայված 48.6 մլն դրամն ուղղել ՀՀ կառավարության պահուստային ֆոնդ:
	Ընդունվել է 
Համաձայն 06.08.2024թ․–ի ՖՏԿ նիստի արդյունքների՝ հատկացումները հանվել են Նախագծից

	Առաջարկվում է 525.9 մլն դրամ հատկացնել ՀՀ մարզերում ԳՏՃՄ լաբորատորիաների ձեռքբերման գծով մրցույթների արդյունքում ոչ ռեզիդենտ ընկերությունների հետ թվով 7 պայմանագրեր կնքելու մասով առաջացող հարկային պարտավորությունների վճարմանը: Այս կապակցությամբ առաջարկում ենք ներկայացնել լրացուցիչ հիմնավորումներ հաշվարկվող հարկերի չափերի վերաբերյալ:
	Ընդունվել է ի գիտություն
Հաշվարկները կատարված են տարիներ շարունակ ԾԻԳ–ի կողմից լաբորատորիաների ձեռքբերման գծով հարկերի և մաքսատուրքերի մասով ծախսերի հիման վրա

	3․ Նախագծի 3-րդ կետի 4-րդ ենթակետով առաջարկվում է 1075 ծրագրի 21001 միջոցառման շրջանակներում բյուջետային ծախսերի տնտեսագիտական դասակարգման Կապիտալ դրամաշնորհներ պետական և համայնքային ոչ առևտրային կազմակերպություններին հոդվածով 25,790.4 հազ. դրամ հատկացնել «Պատմամշակութային ժառանգության գիտահետազոտական կենտրոն» ՊՈԱԿ-ին, իսկ 13,996.8 հազ. դրամ՝ «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին (հոդվածային վերաբաշխման առաջարկը պայմանավորված է հայտարարված մրցույթների չկայացմամբ՝ հայտեր չներկայացնելու հետ կապված)։
ՀՀ կառավարության 28.12.2023թ. N 2323-Ն որոշման 1-ին կետի 2-րդ ենթակետի համաձայն՝ դրամաշնորհը տնտեսության որևէ ճյուղի (ոլորտի) կամ գործունեության որևէ տեսակի խթանման (խրախուսման) նպատակով ՀՀ պետական բյուջեից կազմակերպությանն իր կանոնադրական խնդիրների կամ դրանց մի մասի իրականացման նպատակով անհատույց և անվերադարձ տրամադրվող դրամական հատկացումն է: Մինչդեռ Նախագծով հատկացվող միջոցների հաշվին նախատեսվում է ձեռք բերել գիտանախագծային փաստաթղթերի կազմման ծառայություններ:
	Չի ընդունվել 
Այն ՊՈԱԿ–ների կանոնադրություններում, որոնց դրամաշնորհ է հատկացվում, առկա է գործառույթ՝ հուշարձանների վերականգնման գիտանախագծայի փաստաթղթերի կազմում։ Հետևապես Նախագծով դրամաշնորհների հատկացումը չի հակասում ՀՀ կառավարության 28.12.2023թ. N 2323-Ն որոշման 1-ին կետի 2-րդ ենթակետին։

	4․ Նախագծի 6-րդ կետով առաջարկվում է թույլատրել «Գյումրու մարզական բարձրագույն վարպետության դպրոց» ՊՈԱԿ–ին կատարել ձեռքբերվող աշխատանքների ծավալների ավելացում՝ փոփոխություն կատարելով 2024 թվականի հունվարի 18-ին «ԱՐՏ ՕՖ ՇԻՆ» ՍՊԸ-ի և «ԱՐՍԳՈՇԻՆ» ՍՊԸ–ի կոնսորցիումի հետ կնքված պետության կարիքների համար կապալային աշխատանքների կատարման պետական գնման N ԳՄԲՎԴ-ԳՀԱՇՁԲ-24/01 պայմանագրում՝ պայմանագրի գնի 36.41%-ի չափով։
Հիմք ընդունելով ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 33-րդ կետի 11-րդ և 14-րդ ենթակետերի պահանջները՝ գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է Նախագծող և փորձաքննություն իրականացնող ընկերությունների նկատմամբ կիրառել դրանցով նախատեսված պատասխանատվության միջոցներ:
Նախագծի 6-րդ կետում ՀՀ կառավարության 14.12.2023թ․ N 2202-Ն որոշման ընդունման տարեթիվը նշված է 2022, ինչը վերանայման կարիք ունի։
	Ընդունվել է
Հիմքերի առկայության դեպքում կկիրառվեն համապատասխան տույժեր

	5․ Նախագծի 11-րդ հավելվածի համաձայն՝ նախատեսվում է նվազեցում կատարել 1111 ծրագրի 32001 միջոցառման շրջանակներում 45451700-501 «վերակառուցման աշխատանքներ» և 71351540/527 «տեխնիկական հսկողության ծառայություններ» ԳՄԱ կոդերով տողերից, սակայն հիշյալ գնման առարկաների մասով կազմակերպված են գնման գործընթացներ, ուստի նվազեցումը հնարավոր չէ կատարել։
6. Բացի այդ, Նախագծով ներկայացված նվազեցումը հնարավոր չէ կատարել՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով:
	Ընդունվել է ի գիտություն
Տողերը ծանրաբեռնված են պայմանագրերով, ինչի մասին տեղեկացվել է Հիմնավորման մեջ։

	2․ ՀՀ Արագածոտնի մարզպետի աշխատակազմ
	15.07.2024թ․

	
	N 01/8/04445-2024

	Տեղեկացնում  ենք, որ   «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն

	3. ՀՀ Շիրակի մարզպետի աշխատակազմ
	

	
	N 

	Ուղարկվել է կարծիքի 04.07.2024թ․–ի հմ․ 01/17.2/20447-2024 գրությամբ։ ՀՀ կառավարության 21.02.2021թ․–ի N 252-Լ որոշման 18–րդ կետի համաձայն՝ կարծիքը համարվում է դրական




